
ҚАЗАҚСТАННЫҢ ЕУРАЗИЯЛЫҚ ЭКОНОМИКАЛЫҚ ОДАҒЫ АЯСЫНДАҒЫ 

САУДА ҚАТЫНАСТАРЫ: АВТОКӨЛІК САЛАСЫНДАҒЫ ОҢ ӨЗГЕРІСТЕР 

Еуразия экономикалық одағы (ЕАЭО) 
құрылған алғашқы жылдары Қырым мә-
селесі бойынша Ресейге қатысты Еуропа 
Одағы (ЕО) мен басқа да батыс елдері та-
рапынан салынған санкциялар мен әлем-
дік нарықтағы мұнай бағасының құлды-
рауына тура келіп, ЕАЭО тарапынан 
жоспарланған экономикалық оң көрсет-
кіштерге қол жеткізу мүмкін болмады. 
2013-2019 жылдар арасындағы ЕАЭО-
ның ішкі сауда нарығын саралағаны-
мызда, 2013 жылы 69.2 млрд. АҚШ дол-
ларын құраған сауда көлемі, 2016 жылы 
42.9 млрд. АҚШ долларына дейін төмен-
десе, ал 2019 жылы одақтың ішкі нары-
ғында қайта өсу байқалып, сауда көлемі 
61 млрд. АҚШ долларына жеткен. Одақ-
тың негізгі үш тағаны Қазақстан, Ресей 
және Белорусь елдерінің арасындағы 
экономикалық байланыстар мен сауда 
қатынастары одақтың негізгі басым 
сауда көрсеткішіне ие болғандықтан, бұл 
жазбамызда аталған үш елдің одақ шең-
беріндегі коммерциялық байланысын са-
раптайтын боламыз.  
ЕАЭО-ның қорытынды ресми мәліметте-
рінде одақ елдері арасында сауда өнім-
дері негізінен түрлі 8 салада жүргізілсе, 
олардың ең алғашқы қатарында минерал-
дық өнімдердің саудасы 2019 жылы 15.7 
млрд. АҚШ долларын құраса, автокөлік 
саласы 12 млрд. АҚШ долларды құрап, 
екінші орынға тұрақтаған. Аталған ал-
ғашқы салалар 2015 жылдағы одақтың 
құрылуынан бүгінге дейін ЕАЭО шеңбе-
ріндегі өзара саудада алғашқы орынды 
тұрақты иелеп келеді. Басқа өндіріс сала-
ларының сауда нәтижелері әр жылдары 
өзгеріп отырғанымен, бірінші орындағы 
минералдық өнімдер мен екінші орын-
дағы автокөлік нарығының жоғарғы көр-
сеткіштерінен бұл саланың маңыздылы-
ғын көруге болады. 2015-2019 жылдар 
арасындағы құбылмалы сауда үдерісі 
шеңберінде күрт құлдыраған сауда кө-
лемі аздап кемігенімен, кейінгі қайта сер-
пілу кезеңінде тез ес жиып, даму жолына 
түскен салы автокөлік саласы екені аңға-
рылады. 
2019 жылы одақ елдері арасында автокө-
лік саудасындағы жалпы қорытынды 
есепке көз салсақ, бірінші орында Ресей 
12 млрд. АҚШ долларға, екінші орында 
Белорусь 7.1 млрд. АҚШ долларға және 
Қазақстан 490 млн. АҚШ долларға көлік 
экспорттаған. Мұны 2018 жылмен салыс-
тырғанда саласындағы сауда көлімі 
19.8% жоғары өскені байқалса, ал жеке-
лей алғанда Қазақстанның одақ аясын-
дағы автокөлік экспорты 28% ұлғайған. 

Ресей мен Белорустың бұл саладағы 
сауда көлемі қаншалықты жоғары болға-
нымен, Қазақстанның автокөлік саласы-
ның даму дейгейінің орташа өсу көрсет-
кіші одақтағы басқа елдермен салыстыр-
ғанда әлдеқайда жоғары екенін айтуға 
болады. Бұған қоса Қазақстанның ЕАЭО-
ға мүше мемлекеттермен сауда қатына-
сын салыстыра сараптама жасалғанда, 
Қазақстанның одақтың жалпы сауда кө-
леміндегі үлесі 2015 жылы 18% болса, 
2019 жылы 22%-ға шығарған жалғыз ел 
екенін көруге болады. Осы ретте басқа 
мүше мемлекеттердің одақ ішіндегі 
сауда үлесі 1%-дан аспағанын айта кет-
кен жөн.  
Мұндай маңызды ілгерлеушілікке сабап 
болған басты салалар арасында минерал-
дық өнімдер, отын, қағаз шикізаты мен 
қағаз өнімдері, машина, құрал-жабдық 
және көлік саласы алдыңғы қатарда ке-
леді. Аталған салалар арасындағы да-
муды сараптағанымызда 2016-2019 жыл-
дар арасында Қазақстандағы машина, құ-
рал-жабдық және көлік саласы экспор-
тында өсу көрсеткіші 21%-дан 28%-ға 
дейін ұлғайған. Жалпы алғанда Қазақ-
станның 2014 жылы мемлекеттік «Нұрлы 
жол» бағдарламасын бастатуы, сондай-
ақ, «Белдеу және Жол» сияқты халықара-
лық бастамаларға қатысуы да елдің қаты-
нас саласы мен инфрақұрылымның өр-
кендеуіне айрықша маңыз қосқанын 
және оң өзгерістерге себеп болғанын 
байқаймыз.  
Қазақстан үкіметі инфрақұрылым сала-
сын одан әрі дамытуға байланысты ел 
ішіндегі автокөлік өндірісіне бақыттал-
ған айрықша жұмыстар атқарып келеді. 
Осы бағытта автокөлік саласын дамы-
туды көздеген 139 жоба қолға алынған. 
Елдегі 65 үлкен, 100 орта және 2.745 ша-
ғын кәсіпорындарда 114.000 адам жұмыс 
жасап, Қазақстанның автокөлік өндірісі-
нің дамуына өз үлестерін қосып келеді. 
Осындай ыңғайлы жағдайдың арқасында 
жасалған жұмыстарды санмен сөйлетсек, 
2013 жылы 37.500 автокөлік құрасты-
рылған болса, бұл көрсеткіш 2020 жылы-
ның қаңтар-қыркүйек айлары арасында 
52.411 автокөлікке жеткен. Бұлардың 
ішінде алғашқы орында 13.404 Lada ор-
наласса, одан кейінгі орындарға 11.509 
Hyundai, 5.414 Ravon, 4.689 KIA және 
3.563 Chevrolet маркалы автокөліктері 
бар. Қазақстанда жалпы қолданыста 4.56 
миллион көлік құралы тіркелсе, оның 
3.75 миллионы жеңіл автокөлік екен. Қа-
зақстанда 2020 жылдың алғашқы тоғыз 
айында сатылымға шығарылған 71.000 

астам көлік құралының 59%-ы қазақстан-
дық автокөлік фирмаларының өнімдері 
болса, қалған автокөлік құралдары им-
портталған. 
Қазақстан құрастырылған түрлі автокө-
лік фирмаларының өнімдері «Қазақ-
станда жасалған» маркалық белгісіндегі 
көліктердің көпшілігі ішкі нарықта жо-
ғары сұраныста екенін жеткізіп отыр. 
Жылдар бойғы ішкі нарықтағы тұтыну-
шылардың артуымен автокөлік саласын-
дағы жақсы жетістіктердің арқасында 
жақын жылдардағы қазақстандық авто-
көліктердің бұдан да көптеп мөлшерде 
экспортқа шығарылуы күтіліп отыр. Се-
бебі елдегі көлік сатылымы орташа есеп-
пен 4%-5% артқанда, ал құрастыру кө-
лімі қарқынды түрде 15%-ға жеткен.  
Қазақстанның ЕАЭО-ға сәйкестендіріл-
ген экономикалық реформасы және мем-
лекет тарапынан көрсетілген қолдаулар-
дың арқасында қысқа уақытта жақсы нә-
тижеге қол жеткізуге мүмкіндік берді. 
Жаһандық сауда ыңғайында кетіп қал-
май, мемлекеттік бағдарламалар аясында 
тұсауы кесілген жобалардың басым бөлі-
гінің нақты нәтижелерін көру үшін әлі 
біршама уақыт керек. Әйтседе, Қазақстан 
жасалған маркалардың сапасы мен бәсе-
кеге қабілеттілігі ЕАЭО-ның сауда алаң-
дарымен әлемдік нарықта ұпай жоғал-
тпай қарқынды түрде қысқа уақытта 
нақты көрсеткіштерге жеткенін көруге 
болады. Осы себепті Қазақстан экономи-
касындағы өзгерістер елдің экономика-
лық реформасына қаншалықты ықпал ет-
кенін саралағанда алғашқы нәтижелері 
мен қайтарымы мол көрсеткіштерді әр-
дайым назарда ұстап отыратын сала еке-
нін баса айтқымыз келеді.  
Қорытындылай келе, айрықша 2009 
жылғы жаһандық экономикалық дағда-
рыстың соңында экономикалық құрылы-
мын әртараптандырудың жолын қарас-
тырған Қазақстанның индустриялық 
мақсаттарының орындалуымен қатар, 
соңғы жылдары жасалған жұмыстардың 
өз жемісін бере бастағанын байқауға бо-
лады. Мұнын нақты айғағы ретінде авто-
көлік саласындағы даму үдерісінің 
жалпы алғанда ЕАЭО-ның ішкі сауда-
сында автокөлік, құрал-жабдықтар мен 
қажетті мамандар тобын аз уақыттың 
ішінде қалыптастырып, жақсы нәтижеге 
қол жеткізілгені айқын көрініп келеді. 
Сөз еткен және басқа да оң нәтижелердің 
әртүрлі салаларда одақтасудың маркоэ-
кономикадағы межелерге, жаһандық 
сауда құбылуларымен бірге қарқынды 
түрде қарыштауға бет бұрғаны анық кө-
ріне бастады.    



 

 

 

 Молдовадағы Іс-қимыл және ынтымақтас-
тық партиясының жетекшісі Майя Санду 
президент сайлауының екінші турында 
жеңіске жетті. Республиканың Орталық 
сайлау комиссиясының қорытынды нәти-
желері бойынша Майя Санду 57,72%, ал 
қазіргі президент Игорь Додон 42,28% 
дауыс жинады. Молдова мемлекетінің қа-
зіргі президентінің өкілеттік мерзімі 23 
желтоқсанда аяқталады, содан кейін төрт 
жылдық мерзімге сайланған жаңа прези-
дент қызметіне кіріседі (Interfax.com.ua, 
20.11.2020). 

 Ресей Сыртқы істер министрі Сергей Лав-
ров пен түрлі министрліктердің өкілдері-
нен құралған делегация Арменияға сапар-
лай барып, Армения басшыларымен кез-
десу өткізді. Кездесуден кейін Лавров Ар-
менияның Ресеймен стратегиялық қаты-
настарын тереңдетуді мақұлдағанын мә-
лімдеді. Армения премьер-министрі Ни-
кол Пашинян мен  президент Армен Сар-
кисян Таулы Қарабаққа қатысты мәлімде-
мені жүзеге асыруға бел буғандықтарын 
баса айтты. Өз кезегінде Ресей делега-
циясы, Армениямен екіжақты сауда және 
инвестициялық байланыстардың терең-
дете түскісі келетіндерін білдірді (ТАСС, 
21.11.2020). 

 Жақында Өзбекстан премьер-министрінің 
орынбасары Сардор Умурзаков Ауғанстан 
президент әкімшілігінің басшысы Мухам-
мед Шакир Коргармен кездесті. Тараптар 
саяси, экономикалық және инфрақұры-
лымдық ынтымақтастық сияқты маңызды 
мәселелерді талқылады және екіжақты қа-
тынастарды тереңдетуге бағытталған ша-
раларды белгіледі. Тараптар сауда көле-
мін 2 миллиард долларға дейін арттыру 
мақсатында жеңілдетілген сауда келісім-
шартын жасауды қарастыруда (UzDaily, 
19.11.2020). 

 Түркия парламенті, Ресейдің ара ағайын-
дығымен Армения мен Әзірбайжан ара-
сында атысты тоқтату туралы келісімге 
қол қойылғаннан кейін Таулы Қарабаққа 
әскер жіберуді мақұлдады. Түрік сарбаз-
дары атысты тоқтату режимінің орында-
луын бақылау үшін бақылау нүктесінде 
тұрған Ресей күштеріне қосылады. Парла-
менттің шешімі түрік қарулы күштеріне 
аймақта бір жыл тұруына мүмкіндік бе-
реді (Aljazeera.com, 18.11.2020). 

 Орталық Азия елдерінің сыртқы істер ми-
нистрлері Еуропалық Одақтың (EO)  Сыр-
тқы істер және қауіпсіздік саясаты жөнін-
дегі жоғары өкілі Хосеп Борреллмен кез-
десті. Тараптар екіжақты ынтымақтастық-
тың кең ауқымды мәселелерін, соның 
ішінде ЕО-дан Орталық Азияға 134 мил-
лион еуролық ынтымақтастық пакетін бө-
луді талқылады. Лауазымды тұлғалар 
Ауғанстандағы жағдайды сараптап, елдегі 
бейбітшілік Орталық Азия аймағындағы 
тұрақтылыққа айтарлықтай ықпал ететін-
дігіне тоқталды (Жаңа Еуропа, 
18.11.2020). 

 Қырғызстан Орталық сайлау комитеті 
(ОСК) президенттік сайлауға үміткер аза-
маттардың құжаттарын қабылдауды тоқ-
татты. Жалпы 65 үміткер өтінім тап-
сырды. Кейін екеуі өтініштерін қайтарып 
алды. Президенттік сайлауға қатысуды 
жоспарлап отырған 63 адамның біреуі 
ғана саяси партияның мүшесі болса, қал-
ғандары тәуелсіз кандидаттар. Сайлау 
2021 жылы 10 қаңтарда өтеді 
(Asiaplustj.info, 16.11.2020). 

 Жуырда Қазақстан Сенаты әлеуметтік 
шығындардың үлесі бюджеттің жартысы-
нан асатын «2021-2023 жылдарға арнал-
ған мемлекеттік бюджет туралы» заң жо-
басын қарастырды. Сенат мүшелері бюд-
жет шығыстарын 46,6 миллион долларға 
көбейту туралы ұсынысты қолдады, оның 
6,3 миллион доллары табиғи газды тара-
туға және 13,9 миллион доллары тұрғын 
үй құрылысына бөлінеді. Үкімет сонымен 
қатар мұғалімдер мен дәрігерлердің жала-
қысын көтереді (Kazak TV, 19.11.2020). 

 Ресей премьер-министрінің орынбасары 
Марат Куснуллиннің айтуынша, билік үш 
жыл ішінде жол құрылысына қосымша 
13,1 млрд. доллар тартуды жоспарлап 
отыр. Осы мақсатта мемлекеттік Avtodor 
және VEB.RF 2021-2023 жылдары сәйке-
сінше 6,5 млрд және 2,6 млрд долларлық 
инфрақұрылымдық облигациялар ұсы-
нады. Куснуллин жолдар мен тұрғын үй 
құрылысының ұлттық жобалары өзара 
байланысты болады деп мәлімдеді. 
DOM.RF тұрғын үй жобаларына 3,9 млрд. 
доллар бөледі (ТАСС, 20.11.2020). 

 Қытай-Беларусь Great Stone индустрия-
лық паркі дамудың оң динамикасын көр-
сетуде. 2020 жылдың тоғыз айында парк 
тұрғындарының кірісі өткен жылдың сәй-
кес кезеңімен салыстырғанда 3,4 есе өсті. 
Экспорттық кірістер 8,7 есеге өсіп, жалпы 
кірістің 29,2%-ын құрады. Сонымен бірге 
резидент компаниялардың саны 2019 
жылғы 55-тен 2020 жылы тоғыз айда 65-
ке дейін өсті (БелТА, 17.11.2020). 

 Украина мен ЕО елдерінің арасындағы 
екіжақты тауар айналымы 2020 жылдың 
тоғыз айында төмендеді. Есепті кезеңде 
Украинаның ЕО-ға экспорты 13,06 млрд. 
долларды құрады, бұл өткен жылдың сәй-
кес кезеңімен салыстырғанда 16,3%-ға тө-
мендеді. ЕО-дан импорт 16,44 млрд. дол-
ларды құрады және 2019 жылдың сәйкес 
кезеңімен салыстырғанда 10,5%-ға төмен-
деді. Нәтижесінде сауда тапшылығы ша-
мамен 3,4 миллиард долларға жетті (Ук-
ринформ, 20.11.2020). 

 Қырғызстан Ұлттық банкінің мәліметі 
бойынша, 2020 жылдың қыркүйегінде 
елге жіберілген ақша аударымдары 266,2 
миллион долларды құрады. Бұл көрсеткіш 
тамызға қарағанда 28,8 миллион долларға 
төмен болса, өткен жылдың қыркүйек ай-
ымен салыстырғанда 54,1 миллион дол-
ларға жоғары болды. 2020 жылдың тоғыз 
айында ақша аударымдары 2019 жылдың 
сәйкес кезеңімен салыстырғанда 463,1 
миллион долларға азайып, 1,7 млрд. дол-
ларды құрады және ақша аударымдары-
ның 90%-дан астамы Ресейден жіберілді 
(24.kg, 17.11.2020). 

 Әзірбайжан «Қарабақты азат етудің түркі 
әлеміне экономикалық әсері» тақыры-
бында онлайн-кездесу ұйымдастырды. 
Кездесуде сөз сөйлеген Әзірбайжан эко-
номика министрінің орынбасары Севиндж 
Хасанова 2020 жылдың алғашқы тоғыз ай-
ында елдің Түркі кеңесіне мүше елдермен 
екіжақты сауда 3,4 млрд. долларға жетке-
нін мәлімдеді. Соңғы 16 жылда Әзірбай-
жанның басқа мүше елдердің экономика-
сына салған инвестициялары 18 млрд. 
доллардан асса, мүше елдер Әзірбайжанға 
шамамен 13 млрд. доллар инвестиция-
лады (APA.AZ, 20.11.2020). 

 ТҮРКСОЙ Тракия университеттер одағы-
мен (TUB) бірлесіп «Ұлы қазақ ойшылы 
Абайдың туғанына 175 жыл» атты он-
лайн-конференция ұйымдастырды. Ша-
раға ТҮРКСОЙ Бас хатшысы Дүйсен Қа-
сейнов, Кыркларели университетінің рек-
торы, профессор Бүлент Шенгурур, көр-
некті түркология мамандары, түркі тілдес 
елдерден танымал жазушылар мен ақын-
дар қатысты. Конференцияға қатысушы-
ларға белгілі түрік ағартушысы Абай ту-
ралы өз шығармаларын ұсынуға мүмкін-
дік берілді (TÜRKSOY, 18.11.2020). 

 2020 жылдың қаңтар-қазан айларында Қа-
зақстанға 11,8 мың этникалық қазақ ора-
лып Оралман мәртебесін алды. Қазақ-
станға келген оралмандардың басым бө-
лігі Қытайдан 55,5%, одан кейін Өзбек-
стан 28,8%, Түркіменстан 9,1%, Моңғолия 
3,4% және 2,9% басқа елдерден келді. Эт-
никалық қазақтардың 52,3% Алматы об-
лысында, 13,4% Маңғыстау облысында 
және 5,5% Түркістан облысында қоныс-
танды (Avesta-news.kz, 19.11.2020). 

 Дүниежүзілік банк Тәжікстандағы эпиде-
мияның жағымсыз әсерін азайтуға бағыт-
талған COVID-19 апатына қарсы іс-қимыл 
жөніндегі жобаны бастады. Бастама аз 
қамтылған, үш жасқа дейінгі балалары бар 
отбасыларға 500 сомони (50 доллар) көле-
мінде бір реттік ақшалай көмек көрсетуді 
көздейді. Дүниежүзілік банктің мәлімет-
тері бойынша Тәжікстанда ақша аудара-
тын отбасылардың 80%-дан астамы 
оларды негізінен азық-түлік пен басқа да 
маңызды тауарларға жұмсайды 
(Asiaplustj.info, 20.11.2020). 

 Өзбекстан билігі COVID-19-қа қарсы 
қауіпсіз деп таныған қытайлық Anhui 
Zhifei Longcom биофармацевтикалық вак-
цинасы үшінші кезеңнен өту үшін Өзбек-
станға жіберілді. Вакцина 18 бен 59 жас 
аралығындағы 5000 ер-әйелге сыналады. 
Бұған дейін Қытайдан, Ресейден, Еуропа-
дан және АҚШ-тан вакциналар Өзбек-
станға сынақ мақсатында әкелінетіні ту-
ралы хабарланған болатын (Aa.com.tr, 
18.11.2020). 

 Болгария астанасы Софиядағы Қазақстан 
елшілігінде ұлы түркі философы Әбу 
Наср әл-Фарабидің 1150 жылдығына және 
қазақ ақыны әрі ағартушысы Абайдың 175 
жылдығына арналған салтанатты рәсім 
өтті. Бастамаға Софиядағы Қазақстан ел-
шілігі Ұлттық жиналыстың депутаты 
Спас Панчев пен кәсіпкер Милен Райков 
қолдау көрсетті және шараны Софиядағы 
Қазақстанның елшілігі жүзеге асырды. 
Бұл шара болгарларға Қазақстанның мә-
дени мұрасын танытуға себепкер болды 
(Inform.kz, 20.11.2020). 

 Өзбекстан гуманитарлық көмек жүктерін 
Қырғызстанға жіберді. Өзбекстанның Ан-
дижан қаласынан пойызбен жөнелтілген 
үш мың тонна бидай Қырғызстанның Ош 
қаласына жеткізілді. Жеткізілім 100.000 
жұп медициналық қолғаптан, 10.000 дана 
медициналық комбинезоннан, 2.000 дана 
медициналық көзілдіріктен, 10.000 дана 
коронавирустық тест жиынтығынан, 5.000 
қорап Ремдесивир, 1.000 қорап Гепарин, 
4.000 дана натрий хлориді мен шприцтер-
ден тұрады (Kun.uz, 17.11.2020). 

Экономика, қаржы және энергия 

